
SCIMPA Online -Seramai 25 orang pelajar program Bachelor of Creative Industry
Management (BCIM) serta staf Pusat Pengajian Pengurusan Industri Kreatif & Seni
Persembahan (SCIMPA) telah menjayakan program Santai Warna SCIMPA pada 2 Mac
2017 yang lalu.

Program yang dianjurkan oleh Kelab Kebajikan SCIMPA ini bertujuan untuk menghias dan
menceriakan pejabat am SCIMPA yang baru diwujudkan di tingkat 3 bangunan Pusat
Pengajian Teknologi Multimedia & Komunikasi (SMMTC). Antara aktiviti yang dijalankan
ialah mengecat dinding di bahagian pintu masuk pejabat, menyusun atur pokok-pokok
hiasan dan menghias dinding pejabat dengan kerja seni pelajar. Warna cat yang
bertemakan kreatif harmoni telah dipilih secara undian di kalangan staf seminggu
sebelum program ini dijalankan.

Bermula jam 9.00 pagi, pelajar dan staf berkumpul untuk sarapan pagi bersama-sama
sebelum memulakan aktiviti mengecat dan menghias. Ini mengeratkan lagi silaturahim
dan semangat kerjasama antara mereka. Seterusnya mereka dibahagikan kepada
beberapa kumpulan supaya kerja-kerja menghias lebinh teratur dan lancar.

Presiden Kelab Kebajikan SCIMPA, Prof. Madya Dr. Adzrool Idzwan berkata, melalui
aktiviti sebegini, para pelajar dan staf dapat berkerjasama dan berpeluang berkenalan
dengan lebih rapat antara satu sama lain. Program Santai Warna ini juga dapat
mencungkil kreativiti pelajar sekali gus memberi peluang kepada mereka untuk menjadi
lebih kreatif dalam meluahkan idea.

Aktiviti mengecat dan menyusun atur selesai lebih kurang jom 3 petang.

Sekian.

